

მედიამონიტორინგი 16.02.2017
ტელევიზია  
16.02.2017
არხი: იმედი
გადაცემა:   ქრონიკა 11:00
სადაზღვევო კომპანიების წარმომადგენლები საქართველოს მთავრობის დადგენილებას აპროტესტებენ. საუბარია მთავრობის მიერ 9 თებერვალს მიღებულ დადგენილებაზე, რომელიც მოქალაქეს უკვე აყენებს არჩევანის წინაშე, ისარგებლოს საყოველთაო ჯანდაცვის სისტემით, თუ დაიზღვეს კერძო კომპანიაში? ეს კომპანიის წარმომადგენელთა განცხადებით, უარყოფითად აისახება ერთის მხრივ მოქალაქეებზე, რადგან თუ კი მოქალაქე გარკვეულ პაკეტებს მისთვის უფასოდ იღებდა საყოველთაო ჯანდაცვის პროგრამის ფარგლებში და დამატებით უკვე სადაზღვეოში დაზღვევის შედეგად სხვა მომსახურებებს, ახლა როცა მას არჩევანის გაკეთება მოუხდება, უკვე რასაც სადაზღვევო კომპანები ფარავდნენ, თუ ის იქნება დაზღვეული მხოლოდ საყოველთაოში, მისი ჯიბიდან მოუწევს ამ თანხის გაცემა და ეს მის ფინანსურ მდგომარეობაზე უარყოფითად აისახება.
http://mediamonitoring.ge/mms/includes/video/video.php?id=4262734
--- 

15.02.2017
არხი: 	I არხი
გადაცემა:  მოამბე 20:00
პირველი მარტიდან ცვლილებებია მოსალოდნელი ჯანდაცვის სფეროში. საყოველთაო ჯანდაცვის პროგრამის მიღმა დარჩება ყველა ის სამშობიარო კლინიკა, რომელიც ჯანდაცვის სამინისტროს რამდენიმე კრიტერიუმს ვერ დააკმაყოფილებს. საუბარია სათანადო ინფრასტრუქტურაზე, სამედიცინო სერვისებსა და მომსახურების დონეზე. მოსალოდნელი ცვლილებები ადრესატებს უკვე გააცნეს. ე.წ. შავ სიაში მოხვედრილი დაწესებულებების სია უკვე ცნობილია, თუმცა მედიისთვის ჯერ არ ხმაურდება.
http://mediamonitoring.ge/mms/includes/video/video.php?id=4262030
იმედი - ქრონიკა 20:00- http://mediamonitoring.ge/mms/includes/video/video.php?id=4261982
რუსთავი 2 - კურიერი 18:00- http://mediamonitoring.ge/mms/includes/video/video.php?id=4261907
ერთსულოვნება - სიახლენი 22:00-
http://mediamonitoring.ge/mms/includes/video/video.php?id=4262074
ერთსულოვნება - სიახლენი 19:00-
http://mediamonitoring.ge/mms/includes/video/video.php?id=4261876
--- 

15.02.2017
არხი: 	მაესტრო
გადაცემა:  კონტაქტი რვაზე
ომბუდსმენი თამბაქოს კონტროლის სფეროში არსებული პრობლემების შესახებ საუბრობს, სახალხო დამცველმა დღეს სპეციალური ანგარიში წარადგინა და თქვა, რომ მდგომარეობა ამ მიმართულებით საკმაოდ სავალალოა. როგორც ანგარიშის პრეზენტაციაზე აღინიშნა, ჩატარებული კვლევის თანახმად, ზრდასრული მოსახლეობის 30 %-ზე მეტი მწეველია. უჩა ნანუაშვილმა თამბაქოს რეალიზაციასთან დაკავშირებულ რეგულაციებზეც გაამახვილა ყურადღება და რამდენიმე რეკომენდაციაც შეიმუშავა. სახალხო დამცველს აუცილებლად მიაჩნია კანონში ისეთი ცვლილებების შეტანა, რომელიც ითვალისწინებს მოწევის აკრძალვას დაწესებულებების დახურულ შენობებში.
http://mediamonitoring.ge/mms/includes/video/video.php?id=4262100
--- 

15.02.2017
არხი: 	რუსთავი 2
გადაცემა:  კურიერი 15:00
44 წლის ლევან ბლუიშვილს სასწრაფოდ ესაჭირობა დახმარება. პირველი ჯგუფის ინვალდს ძვლოვანი სისტემის ტრამვა აქვს და საზღვარგარეთ სასწრაფო ოპერაციის გაკეთება არის აუცილებელი.
http://mediamonitoring.ge/mms/includes/video/video.php?id=4261332
--- 

15.02.2017
არხი: 	ტვ პირველი
გადაცემა:  ბიზნეს კონტრაქტი 15:00
საქართველოსა და მსოფლიოში არსებული მოთხოვნადი სპეციალობების მიმართულებით ბიზნესსა და ტექნოლოგიებში კადრების გადამზდება, სასწავლო მექანიზმების შემუშავება - შრომის ბაზარზე არსებულ გამოწვევებთან გასამკლავებლად საქართველოს ჯანდაცვის სამინისტრო და ბიზნესისა და ტექნოლოგიების უნივერსიტეტი ერთად იმუშავებენ. მემორანდუმი უკვე გაფორმებულია. თანამშრომლობის დეტალებზე საბრობენ ჯანდაცვის სამინისტროს შრომის და დასაქმების დეპარტამენტის ხელმძღვანელი, ელზა ჯგერენაია და ბიზნესისა და ტექნოლოგიების უნივერსიტეტი რექტორი, მიხეილ ბატიაშვილი
http://mediamonitoring.ge/mms/includes/video/video.php?id=4261357
--- 

15.02.2017
არხი: 	მაესტრო
გადაცემა: კონტაქტი 15:00
ერთი წლის ვივიანა ქვირიას კორძიანი სხეულის ამნეზია დაუდგინდა. ის ამჟამად აპარატზეა შეერთებული და რეანიმაციაში იმყოფება. პატარას სასწრაფოდ ესაჭიროება თურქეთში გადაყვანა. ოჯახს მკურნალობისთვის საჭირო თანხები არ აქვს.
http://mediamonitoring.ge/mms/includes/video/video.php?id=4261329
--- 

15.02.2017
არხი: 	ტვ პირველი		
გადაცემა:  საქმიანი დილა TV1
შრომითი უფლებები და მინიმალური ხელფასის განსაზღვრა. თემაზე სასაუბროდ გადაცემაში სტუმრად იმყოფებიან: ოთარ გრიგოლია შრომითი ურთოერთობების მკვლევარი და ირაკლი ყიფიანი ეკონომისტი
http://mediamonitoring.ge/mms/includes/video/video.php?id=4260568
--- 



ინტერნეტი
16.02.2017 
მედიასაშუალება: http://www.interpressnews.ge/ge/sazogadoeba/419095-sadazghvevo-industria-mthavrobis-im-dadgenilebis-shecherebas-ithkhovs-romlithac-kerdzo-dazghveulebis-sakhelmtsifo-jandacvis-programebidan-gamijvna-khdeba.html
სადაზღვევო ინდუსტრია მთავრობის იმ დადგენილების შეჩერებას ითხოვს, რომლითაც კერძო დაზღვეულების სახელმწიფო ჯანდაცვის პროგრამებიდან გამიჯვნა ხდება
სადაზღვევო ინდუსტრია მთავრობის იმ დადგენილების შეჩერებას ითხოვს, რომლითაც ხდება კერძო დაზღვეულების სახელმწიფო ჯანდაცვის პროგრამებიდან გამიჯვნა, - აღნიშნულთან დაკავშირებით ,,საქართველოს სადაზღვევო ასოციაციამ" და კერძო სადაზღვევო კომპანიების წარმომადგენლებმა პრესკონფერენცია გამართეს. როგორც ,,საქართველოს სადაზღვევო ასოციაციის" გამგეობის თავმჯდომარემ დევი ხეჩინაშვილმა განაცხადა, მთავრობის 73-ე დადგენილება ითვალისწინებს ნებისმიერი ტიპის ჯანმრთელობის დაზღვევით მოსარგებლე პირების გათიშვას საყოველთაო ჯანდაცვის სახელმწიფო პროგრამიდან, რაც დიდი ფინანსური პრობლემების წინაშე დააყენებს ათი ათასობით ადამიანს. მისივე თქმით, კერძო დაზღვევით მოსარგებლეთა მნიშვნელოვანი ნაწილი სარგებლობს ე.წ. „დაშენებული“ პაკეტით, რაც მხოლოდ შეზღუდულ სერვისებს ითვალისწინებს და არ ფარავს მსხვილ სამედიცნო ხარჯებს.  როგორც ხეჩინაშვილმა აღნიშნა, ეს დაზღვეულები დარჩებიან ხშირად კატასტროფული ხარჯების დაფინანსების გარეშე, რომლებიც მაგალითად დაკავშირებულია ჰოსპიტალურ და ონკოლოგიურ სამედიცინო სერვისებთან.  მისივე თქმით, მნიშვნელოვანია ასევე ის, რომ დადგენილება ითვალისწინებს პროგრამიდან გამიჯვნას უკანა თარიღით, რაც იმას ნიშნავს, რომ დაზღვევის მოსარგებლეები, ყოველგვარი გაფრთხილების გარეშე, აღმოჩნდებიან ამ მდგომარეობაში და მათ არ ექნებათ რაიმე თადარიგის დაჭერის შესაძლებლობა. სადაზღვევო კომპანიებს მოუწევთ მოქმედი სადაზღვევო კონტრაქტების გადახედვა, რაც ასევე უარყოფითად აისახება დაზღვეულებზე.  ,,სადაზღვევო ინდუსტრია მიიჩნევს, რომ ეს მიდგომა მნიშვნელოვან სისტემურ პრობლემას წარმოადგენს სამომავლოდაც - ბაზრიდან გაქრება ე.წ. „დაშენებული“ სადაზღვევო პროდუქტები და 3 მილიონზე მეტი მოქალაქე დარჩება მხოლოდ საყოველთაო ჯანდაცვის პროგრამის ამარა. მათ მოუწევთ ჯიბიდან გადაიხადონ ყველა იმ სამედიცინო სერვისის თანხები, რომელიც საყოველთაო ჯანდაცვის სახელმწიფო პროგრამით არ ფინანსდება (მაღალტექნოლოგიური კვლევები, მედიკამენტები, სტომატოლოგია და სხვა). ჩვენი აზრით, აღნიშნული დადგენილება სტიმულს მისცემს უამრავ ადამიანს გააუქმოს კერძო დაზღვევა ან აღარ შეიძინოს ინდივიდუალური პაკეტი, რაც გამოიწვევს დაზღვეულების გადადინებას საყოველთაო ჯანდაცვის სახელმწიფო პროგრამაში და შედეგად საბიუჯეტო დანახარჯების ზრდას.  ჩვენ არ გვესმის, რა გათვლებს ეფუძნება ჯანდაცვის სამინისტროს ეს ინიციატივა, რომელიც გაცხადებულად საბიუჯეტო ხარჯების ოპტიმიზაციასა და სერვისების გაუმჯობესებას ისახავს მიზნად. ჩვენი აზრით, შედეგად საქართველოში ჯანდაცვის დაფინანსების სისტემის ეფექტურობისა და ეფექტიანობის მნიშვნელოვან შემცირებას მივიღებთ. რაც მთავარია, საყოველთაო ჯანდაცვის მნიშვნელოვანი იდეა, როგორც მოსახლეობის უნივერსალური წვდომა ჯანდაცვის საბაზისო სერვისებზე, პრაქტიკულად იშლება. ბენეფიციარების ერთი ნაწილი ისარგებლებს საყოველთაო პროგრამის მხოლოდ მინიმალური პაკეტით, ხოლო მეორე ნაწილს სრულიად განსხვავებული შინაარსის სადაზღვევო პაკეტები ექნება", - განაცხადა დევი ხეჩინაშვილმა. სადაზღვევო ინდუსტრია მიმართავს საქართველოს მთავრობას, შეჩერდეს ან გადაიხედოს აღნიშნული დადგენილება. კერძოდ, გათვალისწინებული იქნეს იმ ბენეფიციართა ინტერესები, რომლებიც რჩებიან მსხვილი კატასტროფული რისკების დაფინანსების გარეშე; შენარჩუნდეს ე.წ. დაშენებული პაკეტები, რათა საყოველთაო ჯანდაცვის პროგრამის ბენეფიციარები არ დარჩნენ მხოლოდ პროგრამის ამარა და არ მოუწიოთ ყველა სხვა სერვისში თანხების ჯიბიდან გადახდა და/ან სახელმწიფო დახმარების მოთხოვნა; აქტიურად გაგრძელდეს მუშაობა საყოველთაო ჯანდაცვის განვითარებაზე ღია პლატფორმის ფარგლებში, რათა შეთანხმებულ იქნას საქართველოში უნივერსალური ჯანდაცვის (ბაზისურ სამედიცინო სერვისებზე უნივერსალური წვდომის) განხორციელების ეფექტური და ეფექტიანი გეგმა.
--- 

"საყოველთაო ჯანდაცვის და კერძო დაზღვევის პაკეტები გამიჯვნით ბიუჯეტის ეკონომიის მიზანს ვერ მიაღწევენ"
საქართველოს სადაზღვევო ასოციაციის თავმჯდომარე დევი ხეჩინაშვილი მთავრობას საყოველთაო ჯანდაცვისა და კერძო დაზღვევის პაკეტების გამიჯვნასთან დაკავშირებით მიღებული გადაწყვეტილების გადახედვას ურჩევს. მისი განცხადებით, გამიჯვნით ბიუჯეტის ეკონომიის მიზანს ვერ მიაღწევენ. ამ საკითხთან დაკავშირებით დევი ხეჩინაშვილმა რადიო "კომერსანტის" გადაცემაში "კომერსანტის დროით" ისაუბრა. "2013 წელს ითქვა, რომ ვინც დაზღვეულია, იმას არ ეკუთვნის საყოველთაო დაზღვევა. ამას ჰქონდა ლოგიკაც და გამართლებაც, იმიტომб რომ მაშინ მილიონზე მეტი ადამიანი იყო ყოველგვარი დაფინანსების გარეშე და სასწრაფოდ რაღაც უნდა მომხდარიყო. ამ დროს სადაზღვევო პროდუქტები ერთი ტიპის იყო, ანუ 500 000 ადამიანზე მეტს, რომელიც მაშინ იყო დაზღვეული, ყველას ჰქონდა მეტ-ნაკლებად სრული დაფარვა. საყოველთაო ჯანდაცვა მთელ მსოფლიოში ესმით, როგორც საყოველთაო წვდომა სტანდარტულ, ბაზისურ სერვისებზე. ეს ჩვენთან მაშინვე არ იყო უზრუნველყოფილი, იმიტომ, რომ სადაზღვევო პაკეტები იყო განსხვავებული, ზოგს მეტი ჰქონდა ჰოსპიტალური, ზოგს ნაკლები და ა.შ. ჩვენი სადაზღვეო პროდუქტები როგორც წესი, უფრო მობილიზებულია სერვისების დაფინანსებაზე. როდესაც ამოქმედდა საყოველთაო ჯანდაცვის პროგრამა, კიდევ ერთი კლასი გამოჩნდა ადამიანების, რომელთაც ჰქონდათ და დაკარგეს დაზღვევა და მოხვდნენ საყოველთაოს მინიმალურ პაკეტში. ამ ადამიანებს წვდომა არ ჰქონდათ იმ ბაზისზე, რომელიც საყოველთაო ჯანდაცვის პროგრამის პირობებში იყო გამოცხადებული. 2 კვირის წინ პარლმანეტის ინიციატივით შეიქმნა სამუშაო ჯგუფი, რომელშიც ჩართულია ჯანდაცვის სამინისტრო და ექსპერტები, კერძო სექტორი და ა.შ. ამ ჯგუფმა დაივალდებულა თავი, რომ 2 თვეში უნდა დადოს კონცეპტუალური ხედვა, თუ როგორ განვითარდება საყოველთაო ჯანდაცვა. ანუ როგორ იქნებოდა უზრუნველყოფილი საყოველთაო ჯანდაცვის ბაზისურ ელემენტზე წვდომა. ამ ჯგუფს უნდა შეეთანხმებინა ბაზისური სერვისების ჩამონათვალი. შემდეგ უკვე გაჟღერდა რასთან გვაქვს საქმე, ანუ იმ ჯგუფებს, რომლებსაც აქვთ საშუალება თავად დააფინანსონ საკუთარი ჯანმრთელობა, უნდა მოეხსნათ საყოველთაო ჯანდაცვა და ამის ხარჯზე სერვისი გაუუმჯობესდეთ იმ ჯგუფებს, რომლებსაც თავად ამის საშუალება არ აქვთ. მე როდესაც ეს დადგენილება წავიკითხე, მქონდა განცდა, რომ ეს ერთ-ერთი ცვლილებაა იმ ცვლილებებიდან, რომელიც უნდა განხორციელდეს საპირველმარტოდ",-განაცხადა ხეჩინაშვილმა. მანვე იმ ნეგატიურ შედეგებზე ისაუბრა, რომლებიც აღნიშნული ცვლილების განხორციელებას შესაძლოა, მოყვეს. ხეჩინაშვილის განცხადებით, საყოველთაო ჯანდაცვის პროგრამიდან კერძო დაზღვეულების გამიჯვნით ბიუჯეტის ეკონომიის მიზანს ვერ მიაღწევენ. "ჩვენ გვყავს ადამიანები, რომლებიც სარგებლობენ დაშენებული დაზღვევით, ანუ ამ ადამიანებს 2013 წელს არ ჰქონდათ კერძო დაზღვევა, ჩაერთნენ სახელმწიფო პროგრამაში და შემდეგ კერძო დაზღვევიდან იყიდეს ის პროდუქტები, რომლებიც არ ფინანსდებოდა საყოველთაო ჯანდაცვის პროგრამით. ასეთი კორპორატიული დაზღვევის მქონე ადამიანების რიცხვი დაახლოებით 100 ათასია. ეს ადამიანები დარჩებიან მხოლოდ ამ დაშენებული დაზღვევის ანაბარა, რაც თითქმის არ ფარავს ჰოსპიტალიზაციას. სადაზღვეო კომპანიები კორპორატიულ კლიენტებს შესთავაზებენ პირობების გადახედვას, შეიძლება იყოს გაძვირების მოთხოვნა ან პიროებების გაუარესების შესაძლებლობა. კარგი იქნება, თუ ყველა გაძვირებაზე დათანხმდა და ეს ინდუსტრიისთვისაც კარგი იქნება, მაგრამ მე ვფიქრობ, რომ ამის გამო ნაწილი უარს იტყვის და ნაწილი წავა პირობების გაუარესებაზე. ამასთან, ჩვენ გვყავს 30 ათასამდე ადამიანი, რომელიც სარგებლობს ინდივიდუალური დაზღვევით. მათ აქვთ საყოველთაო დაზღვევაც. ამ ადამიანების 70% აღმოჩნდება შემდეგი დილემის წინაშე, რომ ისინი დაკარგავენ საყოველთაოს, დარჩებიან იმის ამარა, რაც დაამატეს, მაგრამ კორპორატიულებისგან განსხვავებით მათ არც ერთი სადაზღვევო კომპანია არ შესთავაზებს უკეთეს პირობებს, რადგან ისინი უკვე არიან რისკ-ჯგუფები, რომელთან რაღაცისთვის სჭირდებოდათ ინდივიდუალური დაზღვევა. ასე რომ, საყოველთაო ჯანდაცვის და კერძო დაზღვევის პაკეტები გამიჯვნით ბიუჯეტის ეკონომიის მიზანს ვერ მიაღწევენ"",-აცხადებს დევი ხეჩინაშვილი. საქართველოს სადაზღვევო ასოციაციის თავმჯდომარე მიიჩნევს, რომ მთავრობა პროექტს კიდევ ერთხელ უნდა გადახედოს და გარკვეული ცვლილებებიც შეიტანოს. "იმ დროს, როდესაც განსჯა მიმდინარეობს ღია პლატფორმაზე, საერთოდ არ იყო ამ დადგენილების მიღება საჭირო. ასეა თუ ისე დაახლოებით სამი მილიონი კაცი საქართველოში თავისი ნებით საყოველთაო ჯანდაცვის პროგრამაშია. დღეს მათი ნაწილი ყიდულობს დაშენებულ პროდუქტებს და მე ვფიქრობ მთავრობამ ამ პროცესს უნდა შეწუყოს ხელი მაქსიმალურად. თუ ეს დადგენილება დარჩა უცვლელად და ამას მოყვა, რომ რეგულარული გადაჭრები უნდა მოხდეს, ჩათვალეთ, რომ საქართველოში აღარ იარსებებს დაშენებული პროდუქტი. 3 მილიონი ადამიანი დარჩება საყოველთაოს ანაბარა და პლიუს ჯიბიდან გადაიხდის დანარჩენს. აუცილებელია, მთავრობა კიდევ ერთხელ დაჯდეს და კერძო სექტორთან ერთად გადახედოს დადგენილებას, აუცილებელია, რომ ეს არ შეეხოთ ინდივიდუალებს, დაშენებით მოსარგებლეებს და ა.შ",-ამბობს ხეჩინაშვილი.

საყოველთაო ჯანდაცვის პროგრამაში ჩასართავად სამედიცინო დაწესებულებებისთვის ახალი კრიტერიუმები ამოქმედდება
1 მარტიდან საყოველთაო ჯანდაცვის პროგრამაში ჩასართავად სამედიცინო დაწესებულებებისთვის ახალი კრიტერიუმები ამოქმედდება. ჯანდაცვის სამინისტროს ინფორმაციით, სელექტიური კონტრაქტირება განხორციელდება მხოლოდ იმ კლინიკებში, სადაც: • წელიწადში მინიმუმ 500 მშობიარეა • პერინატალური რეგიონალიზაციის ფარგლებში მინიჭებული აქვს შესაბამისი დონე. პირველ ეტაპზე, ცვლილება სამეანო-ნეონატალური სერვისის მიმწოდებელ დაწესებულებებებს შეეხება. პროგრამაში დარჩებიან მხოლოდ ის კლინიკები, რომლებიც ამ ორ კრიტერიუმს აკმაყოფელებენ. პირველ ეტაპზე ცვლილებები სამ ქალაქში: თბილისში, ქუთაისსა და ბათუმში განხორციელდება, რადგან ამ ქალაქებში უკვე არსებობს 2 ან მეტი სერვისების მიმწოდებელი დაწესებულება. საყოველთაო ჯანდაცვის პროგრამის მეორე ტალღა, სწორედ ამ ცვლილებით ამოქმედდა. სელექციური კონტრაქტირება დედათა და ბავშვთა მოვლის დაწესებულებებიდან იმის გათვალისწონებით დაიწყო, რომ წინამოსამზადებელი სამუშაოები მსგავსი პროფილის კლინიკებში უკვე ჩატარებულია (კლინიკებს მინიჭებული აქვს შესაბამისი დონეები). საყოველთაო ჯანდაცვის პროგრამის მეორე ტალღის ფარგლებში, სელექციურიური კონტრაქტირება სხვა პროფილის სამედიცინო დაწესებულებებშიც იგეგმება. ცვლილება დღეს ჯანდაცვის მინისტრმა კლინიკების წარმომადგენლებსა და დედათა და ბავშვთა საბჭოს წევრებს გააცნო.
15.02
ინტერპრესნიუს.ჯი- http://www.interpressnews.ge/geo/sazogadoeba/419027-sayovelthao-jandacvis-programashi-chasarthavad-samedicino-datsesebulebebisthvis-akhali-kriteriumebi-amoqmeddeba.html?ar=A
--- 


15.02.2017 
მედიასაშუალება: http://www.kutaisipost.ge/akhali-ambebi/article/6572-quthaisshi-dasaqmebis-msurvelebisthvis-akhali-servisebi-amoqmeddeba
ქუთაისში დასაქმების მსურველებისთვის ახალი სერვისები ამოქმედდება
ქუთაისში, დასაქმების პროგრამის ფარგლებში სამუშაოს მაძიებლებისათვის ახალი მომსახურებები დაინერგება. სოციალური მომსახურების სააგენტოს ინფორმაციით, დასაქმების ხელშეწყობის ახალი სერვისები ქუთაისში მარტის დასაწყისიდან ამოქმედდება. "ახალი სერვისები გულისხმობს იმას, რომ უფრო კონკრეტულად იქნება გაწერილი თუ რა უნდა აკეთონ დასაქმების სპეციალისტებმა, როგორი მომსახურება გაუწიონ სამუშაოს მაძიებლებს, როგორ გადამისამართდნენ ისინი მხარდაჭერის დასაქმების, თუ კარიერის დაგეგმვის სპეციალისტთან საჭიროებების მიხედვით. რაც ვაკანსიების მოძიების უფრო მეტ საშუალებას გააჩენს და სამუშაოს მაძიებლებსთვის იქნება კომფორტული გარემო," - ამბობს სოციალური მომსახურების სააგენტოს ქუთაისის ცენტრის ხელმძღვანელი, ნინო ჭიღლაძე. დასაქმების პროგრამით, ქუთაისში მიმდინარე წლის ოქტომბერ-იანვრის მონაცემებით 20 ადამიანი დასაქმდა. სოციალური მომსახურების სააგენტოში განმარტავენ, რომ სამუშაოს მაძიებლები საჭიროების შემთხვევაში, დასაქმებამდე, გადამზადების პროცესს გადიან. ხოლო პროგრამით სარგებლობის უფლება აქვთ 16 წლის ასაკს გადაცილებულ შრომითი ქმედუნარიანობის მქონე საქართველოს მოქალაქეებს, საქართველოში სტატუსის მქონე მოქალაქეობის არმქონე პირებს, ლტოლვილის ან ჰუმანიტარული სტატუსის მქონე პირებს. პროექტი "დასაქმების ხელშეწყობის სამსახურის შესაძლებლობების განვითარება საქართველოში" 2015 წლიდან დაიწყო, რომელიც ევროკავშირის დაფინანსებით, საქართველოს ჯანმრთელობისა და სოციალურივის სამინისტროს მიერ ხორციელდება. 1 მილიონი 100 ათასი  ევროს ღირებულების პროექტის ძირითადი მიზანია საქართველოს დასაქმების ხელშეწყობის მომსახურების ინსტიტუციური და ადამიანური რესურსების შესაძლებლობათა გაძლიერება.
--- 

15.02.2017 
მედიასაშუალება: http://www.kutaisipost.ge/akhali-ambebi/article/6429-bolo-sam-thveshi-quthaisshi-20-adamiani-dasaqmda
ბოლო სამ თვეში ქუთაისში 20 ადამიანი დასაქმდა
მკერავი, მაღაზიის კონსულტანტი, მცხობელი, მზარეული - ეს არის ძირითადი პოზიციები, რომლებზეც დასაქმების პროგრამის ფარგლებში სამსახურის მაძიებლები საქმდებიან. ამის შესახებ "ქუთაისიპოსტს" ინფორმაცია სოციალური მომსახურების სააგენტოს ქუთაისის სერვისცენტრში მიაწოდეს. საგენტოს ხელმძღვანელი, ნინო ჭიღლაძე განმარტავს, რომ სამსახურის მაძიებლები ქუთაისში პროგრამით აქტიურად ინტერესდებიან. "ბოლო სამი თვის მანძილზე ჩვენს მიერ მოძიებული იქნა 90 ვაკანსია და დავასაქმეთ 20 ადამიანი, ეს პროგრამა ნამდვილად ეფექტურად მუშაობს," - განმარტავს ჭიღლაძე. სოციალური მომსახურების სააგენტოში განმარტავენ, რომ სამუშაოს მაძიებლები საჭიროების შემთხვევაში, დასაქმებამდე, გადამზადების პროცესს გადიან. ხოლო პროგრამით სარგებლობის უფლება აქვთ 16 წლის ასაკს გადაცილებულ შრომითი ქმედუნარიანობის მქონე საქართველოს მოქალაქეებს, საქართველოში სტატუსის მქონე მოქალაქეობის არმქონე პირებს, ლტოლვილის ან ჰუმანიტარული სტატუსის მქონე პირებს. სამუშაოს მაძიებლები დაინტერესების შემთხვევაში მითითებულ მისამარათზე : www.worknet.gov.ge.უნდა დარეგისტრირდნენ, ან მიმართონ სოციალური მომსახურების ადგილობრივ სააგენტოს. პროექტი "დასაქმების ხელშეწყობის სამსახურის შესაძლებლობების განვითარება საქართველოში" 2015 წლიდან დაიწყო, რომელიც ევროკავშირის დაფინანსებით, საქართველოს ჯანმრთელობისა და სოციალურივის სამინისტროს მიერ ხორციელდება. 1.1 მილიონი ევროს ღირებულების პროექტის ძირითადი მიზანია საქართველოს დასაქმების ხელშეწყობის მომსახურების ინსტიტუციური და ადამიანური რესურსების შესაძლებლობათა გაძლიერება.
--- 

15.02.2017 
მედიასაშუალება: http://imedinews.ge/ge/ekonomika/4862/saarsebo-minimumi-166-aria
საარსებო მინიმუმი 166 ლარია
საქსტატის ინფორმაციით, დღეის მდგომარეობით, საარსებო მინიმუმი 166,3 ლარია. ეს მაჩვენებელი ერთ თვეში, დაახლოებით, 5 ლარით გაიზარდა. საშუალო ოჯახის საარსებო მინიმუმი 278,9 ლარია. შარშან დეკემბერში იგივე მაჩვენებელი 271 ლარი იყო. საქსტატი საარსებო მინიმუმს 2003 წელს ჯანდაცვის მინისტრის მიერ გამოცემული ბრძანების მიხედვით ითვლის. აღსანიშნავია, რომ შრომისუნარიანი ასაკის მამაკაცის საარსებო მინიმუმი საქართველოში მინიმალურ პენსიაზე ნაკლებია.
--- 

15.02.2017 
მედიასაშუალება: http://fortuna.ge/rtuldeba-tu-martivdeba-bavshvis-shvilad-ayvana/
რთულდება თუ მარტივდება ბავშვის შვილად აყვანა?
შვილის აყვანას მხოლოდ ფასიანი, სპეციალური მოსამზადებელი კურსის გავლის შემდეგ შეძლებთ. ”შვილად აყვანის შესახებ” კანონში დაგეგმილი ცვლილებების შემდეგ, მშვილებლად დარეგისტრირება სპეციალური მოსამზადებელი კურსების წარმატებით გავლასა და სერტიფიკატის აღებაზე იქნება დამოკიდებული. სწავლება და მომზადება კი ფასიანი იქნება.
მოსამზადებელი კურსების მთავარი მიზანი მშობლების მომზადება და იმის გარკვევაა, რამდენად მზად არიან შვილად აყვანის მსურველი ადამიანები, ბავშვებს სახელმწიფო ზრუნვის პირობებზე უკეთესი გარემო შესთავაზონ. როგორც რადიო ”ფორტუნას” სოციალური მომსახურების სააგენტოს მეურვეობისა და მზრუნველობის სამმართველოს უფროსმა ეთერ ცხაკაიამ განუცხადა, შვილად აყვანის მსურველი ოჯახები მოსამზადებელი კურსების ფარგლებში მიიღებენ ინფორმაციას ბავშვის უფლებებსა და განვითარების ეტაპებთან დაკავშირებით, ასევე აღზრდის მეთოდების შესახებ. კურსის ფარგლებში ასევე მსურველებს ასწავლიან, რომ აუცილებელია, ბავშვს საკუთარი წარმომავლობის შესახებ სიმართლე დროულად და სწორი ფორმით მიაწოდონ. მოსამზადებელი კურსი სავალდებულო გახდება.”კანონის ახალი რეგულაციით, მოსამზადებელი კურსი სავალდებულო იქნება. ამ პროცედურის გავლის შემდეგ მშობლები გაცილებით უკეთ მომზადებულები დახვდებიან შვილად აყვანის პროცესს. ამ ტრენინგ-კურსების ერთ-ერთი მთავარი მიზანია, მშვილებელმა გაითავისოს გარემოება – ბავშვი კი არ უნდა მოერგოს ოჯახს, ოჯახი უნდა იყოს მზად და ყველაფერი გააკეთოს ბავშვისვის კარგი გარემოს შესაქმნელად. შვილად აყვანის შემდეგ უნდა იყოს მინიმალური რისკი, რომ ეს ადამიანი კვლავ სახელმწიფო ზრუნვაში დაბრუნდება”, – აღნიშნა ეთერ ცხაკაიამ. კანონპროექტის მიხედვით, ცვლილებები ასევე შეეხება შვილად აყვანის პროცედურებსაც. შვილად აყვანის მსურველ ერთსა და იმავე ადამიანს ბავშვის აყვანას მხოლოდ ორჯერ შესთავაზებენ. ორივეჯერ უარის შემთხვევაში კი მშვილებელი რიგითობას კარგავს. გარდა ამისა, ცვლილებათა პაკეტის მიხედვით მშვილებელსა და ასაყვან ბავშვს შორის სხვაობა მინიმუმ 16 და მაქისიმუმ 45 წელი იქნება. ასევე, შესაძლოა გადაიხედოს და შემცირდეს მშობლის მიერ სახელმწიფო მზურნველობის ქვეშ მყოფი შვილის ნახვის ვალდებულების ვადები, რაც გასაშვილებელ ბავშვთა რაოდენობის გაზრდის ერთ-ერთი წინაპირობაა. ”რიგში დგომა არ არის გარანტია, რომ შვილად აყვანას შეძლებენ. თუ ბავშვი ბიოლოგიურმა დედამ არ მიატოვა, მაშინ რიგში მდგომი ვერცერთი ადამიანი აიყვანს შვილს. ზედა და მინიმალური ზღვარი წესდება იმისთვის, რომ სხვაობა გასაშვილებელ ბავშვსა და მშვილებელს შორის იყოს 45 წელი. ეს არ ნიშნავს, რომ 47 და 48 წლის მშვილებლებს რიგი შეუწყდებათ, უბრალოდ მათ ჩვილობის ასაკის ბავშვებს აღარ შესთავაზებენ და შესთავაზებენ იმ ასაკისას, მათ შორის სხვაობა 45 წელს რომ არ აღემატებოდეს”, – განუცხადა ”ფორტუნას” ცხაკაიამ. რას ფიქრობს ექსპერტი ბავშვებთა საკითხებზე მომუშავე არასამთავრობო ორგანიზაციის, ”პარტნიორობა ბავშვებისთვის” წარმომადგენლის, ანდრო დადიანის განცხადებით, შვილად აყვანის მსურველთათვის ტრენინგების ჩატარება ერთგვარი ფილტრის ფუნქციას შეასრულებს. ”კანონი ცალსახად კარგი კუთხით იცვლება. ბავშვები უფრო დაცულები იქნებიან, თუმცა ეს უფრო გაართულებს პროცესს. გართულება აბსოლუტურად გამართლებულია, ბავშვები დაცულები იქნებიან. ფული იქნება გადასახდელი, რომ გაიარონ ეს კურსი, თუმცა არ არის გარანტია, რომ კურსს ყველა წარმატებით გაივლის. ამ კურსის მთელი არსი, შვილად ამყვანთა სიიდან, პოტენციური მოძალადეების გამორიცხვაა. ვინც წარმატებით დაასრულებს ამ კურსს, შვილად აყვანისთვის მზად იქნება. გარდა ამისა, ეს კურსი რიგში დაყენების ერთ-ერთი წინაპირობა უნდა გახდეს. ჩემი აზრით, ამ სერვისის მომწოდებელი, არ უნდა იყოს სახელმწიფო და არც სერვისი უნდა იყოს მოგებაზე ორიენტირებული”, – აღნიშნა ანდრო დადიანმა. შვილად აყვანის მსურველთა სირთულეები დღეს შვილად აყვანის მსურველთა რიგში დგას ა.ს-ც, რომელმაც რადიო ”ფორტუნასთან” ვინაობის გამხელა არ ისურვა. ის მოსამზადებელი კურსების წინააღმდეგი არაა, თუ ეს არა ფორმალური, არამედ შედეგზე ორიენტირებული იქნება, თუ დაეხმარება შვილთან დროულად ადაპტირებაში და საწყის ეტაპზევე სწორი ურთიერთობების ჩამოყალიბებაში. ”მოსამზადებელი კურსები დამეხმარება, ალბათ, გარკვეულ ეტაპზე შვილისთვის მისი წარმომავლობის შესახებ ინფორმაციის სწორად მიწოდებაში, რათა მომავალში დაზღვეული ვიყო ”კეთილმოსურნეების” მხრიდან არასასურველი საუბრებისგან. ასევე, მისასალმებელია თუ გადაიხედება მშობლების მიერ ბავშვების ნახვის ვადები, რადგან ზოგიერთი იტოვებს თითქოს მშობლის უფლებას, მაგრამ რეალურად ტრავმირებულს ტოვებს ბავშვს. ამ ცვლილებებით გაცილებით მეტ ბავშვს ექნება საშუალება გაიზარდოს თბილ და მზრუნველ გარემოში. მომხრე ვარ, არ იყოს დიდი სხვაობა მშვილებელსა და ბავშვს შორის. ცოტა ეგოისტური დამოკიდებულებაა როცა ასაკობრივი ადამიანი მცირეწლოვანს იყვანს და წლების შემდეგ აღებული პასუხისმგებლობის განხორციელება შეიძლება გაუჭირდეს”, – განუცხადა ”რადიო ფორტუნას” ა.ს-მ. არსებული მონაცემებით, შვილად აყვანის მსურველთა რიგში 3300-მდე ადამიანი დგას. გასაშვილებელი კი 170 ბავშვია, რომელთაგან 116 შეზღუდული შესაძლებლობების მქონეა და 20 ბავშვი კი 10 წელზე ასაკის ზემოთა და თავად ამბობენ გაშვილებაზე უარს.

მედიასაშუალება: http://ick.ge/articles/33987-i.html
თუშეთში ორ ადამიანს სამედიცინო დახმარება სჭირდება
თუშეთში, სოფელ ომალოში მცხოვრებ 66 წლის გელა სისაურსა და კვავლოში მცხოვრებ 41 წლის კარლო ქუჯაიძეს სამედიცინო დახმარება სჭირდებათ. კარლო ქუჯაიძეს ათ დღეზე მეტია ხელის და ფეხის თითები აქვს მოყინული, გელა სისაურს კი რამდენიმე დღეა მუხლების ღრმა დაჟეჟილობა და ნაფლეთოვანი ჭრილობები აქვს. თუშეთის ექიმის ირაკლი ხვედაგურიძის განცხადებით, პაციენტები სტაციონარში გადაყვანას საჭიროებენ...
--- 

მედიასაშუალება: http://www.interpressnews.ge/ge/sazogadoeba/418963-sakhalkho-damcveli-dakhurul-shenobebshi-thambaqos-motsevis-srul-akrdzalvas-moithkhovs.html?ar=A
სახალხო დამცველი დახურულ შენობებში თამბაქოს მოწევის სრულ აკრძალვას მოითხოვს
საქართველოს სახალხო დამცველმა თამბაქოს კონტროლის სფეროში არსებული მდგომარეობის შესახებ სპეციალური ანგარიშის პრეზენტაცია გამართა. როგორც სახალხო დამცველმა აღნიშნა, ქვეყანაში თამბაქოს კონსტროლის კუთხით სერიოზული დარღვევებია. ”ჩვენ ვსაუბრობთ იმაზე, რომ ქვეყანაში არის სერიოზული პრობლემები, რაც თამბაქოს კონტროლს უკავშირდება. ქვეყანა არის რამდენიმე საერთაშორისო კონვენციის მონაწილე, მათ შორის თამბაქოს კონტროლის ჩარჩო კონვენციის მონაწილე. ჯანდაცვის მსოფლიო ორგანიზაციის რეკომენდაციები დღემდე არ არის შესრულებული. ჩვენი ერთ-ერთი მთავარი რეკომენდაცია არის ის, რომ საზოგადოებრივ ტრანსპორტსა და დახურულ შენობებში მოხდეს აკრძალვა, როგორც რეალიზაციის, ასევე თამბაქოს პირდაპირი თუ ირიბი რეკლამის აკრძალვა. მათ შორის სპონსორობის აკრძალვაც უნდა განხორციელდეს”, - განაცხადა უჩა ნანუაშვილმა. ჩატარებული კვლევის თანახმად, საქართველოში ზრდასრული მოსახლეობის 30%-ზე მეტი მწეველია, ხოლო 3-დან 11 წლამდე ასაკის ბავშვების 60% თამბაქოს კვამლის მავნე, მეორადი ზემოქმედების ქვეშ იმყოფება. მიუხედავად იმისა, რომ სამუშაო თუ საზოგადოებრივი თავშეყრის დახურული ტიპის ადგილებში მოწევა მიჩნეულია ჰაერის დაბინძურების ძირითად წყაროდ, მოქმედი ნორმები ვერ უზრუნველყოფს თამბაქოსგან თავისუფალ გარემოს. არ არსებობს თამბაქოს რეკლამის, პოპულარიზაციისა და სპონსორობის ყოვლისმომცველი აკრძალვა, ასევე არ არსებობს ელექტრონული სიგარეტის რეალიზაციასა და რეკლამირებასთან დაკავშირებული რეგულაციები, რაც სახალხო დამცველის აზრით, დროულად უნდა იქნეს შემოღებული. ამავდროულად, საჭიროა მოქმედი რეგულაციების ეფექტური აღსრულება. კვლევის თანახმად, თამბაქოს რეალიზაციისა და მოხმარების წესების დარღვევასთან დაკავშირებით, მთელი ქვეყნის ტერიტორიაზე სამართალდარღვევათა უმრავლესობა გამოვლენილია 2013 წლის მაის-ივნისსა და 2014 წლის პირველ კვარტალში, ხოლო 2015 წელს თამბაქოს რეალიზაციისა და მოხმარების წესეის დარღვევის მხოლოდ 2 შემთხვევაა გამოვლენილი. კვლევის თანახმად, თვალშისაცემია თამბაქოს კონტროლის სფეროში მის უფლებამოსილებად მიკუთვნებულ საკითხებზე ხელისუფლების მხრიდან გამოვლენილი უმოქმედობა. როგორც სახალხო დამცველის ანგარიშშია ნათქვამი, მნიშვნელოვანია პარლამენტმა მოქმედი კანონმდებლობა შესაბამისობაში მოიყვანოს საერთაშორისო სტანდარტებთან. კანონებში შეტანილი უნდა იყოს ცვლილებები, რომლებიც უზრუნველყოფენ თამბაქოს მოწევის სრულ აკრძალვას დაწესებულებების დახურულ შენობებში. ასევე, საკანონმდებლო დონეზე უნდა გამარტივდეს თამბაქოს კონსტროლის კანონმდებლობის დარღვევის ადმინისტრირება. აღმასრულებელმა ხელისუფლებამ მყისიერად უნდა უზრუნველყოს თამბაქოს პროდუქციის მავნებლობის შესახებ მოსახლეობის ცნობიერების ამაღლება და პირთათვის თამბაქოს მოხმარების შეწყვეტის კონსულტაციისა და მკურნალობის შესაბამისი სერვისების განვითარება.
--- 

15.02.2017 
მედიასაშუალება: http://liberali.ge/news/view/27545/lina-ghvinianidze-shevetsdebit-biblusidan-gatavisuflebulta-interesebi-sasamartloshi-davitsvat
ლინა ღვინიანიძე: შევეცდებით „ბიბლუსიდან“ გათავისუფლებულთა ინტერესები სასამართლოში დავიცვათ
„ერთი გაფრთხილება არ არის საკმარისი. ფორმალურად შეიძლება ასე განმარტოს დამსაქმებელმა. მაგრამ ძალიან ბევრი სასამართლო პრაქტიკა არსებობს, სადაც დაგვიანება ვერ ჩაითვლება სამსახურიდან გათავისუფლების მიზეზად და ჩვენ შევეცდებით, რომ ეს სასამართლოში დავამტკიცოთ,“- ასე აფასებს „ბიბლუსიდან“ თანამშრომლების გათავისუფლებას „ადამიანის უფლებების სწავლებისა და მონიტორინგის ცენტრის“ იურისტი ლინა ღვინიანიძე. მისი თქმით, რამდენიმე თანამშრომლის გათავისუფლება მათ მიერ გამოთქმულ პროტესტს და გავრცელებულ ვიდეომიმართვას უკავშირდება. ღვინიანიძე აცხადებს, რომ ამ საქმეებს შეისწავლის და მათი ინტერესების დაცვას სასამართლოში შეეცდება. „კომპანია პირდაპირ ამბობს, რომ გათავისუფლება უკავშირდება საქმიანი რეპუტაციის შელახვას. თუმცა ეს მოხდა თუ არა, სასამართლომ უნდა დაადგინოს და კომპანია ამას ვერ დაეყრდნობა გადაწყვეტილების მიღებისას. საქმიანი რეპუტაციის შელახვა ნიშნავს დასაქმებულის მხრიდან ცრუ ინფორმააციის გავრცელებას, რასაც ამ შემთხვევაში ადგილი არ ჰქონია. აღსანიშნავია, რომ ამ თანამშრომლებს დღეს დილით გამოუცხადეს საყვედური და აქამდე სხვა დროს მათ საყვედური არ მიუღიათ“,- ამბობს ლინა ღვინიანიძე. ცოტა ხნის წინ „აუდიტორია 115“-მა გაავრცელა ინფორმაცია, რომ „ბიბლუსი გალერის“ ის თანამშრომლები გაათავისუფლეს სამსახურიდან, რომლებმაც რამდენიმე დღის წინ ვიდეომიმართვა გაავრცელეს და სამუშაო პირობებთან დაკავშრებით პროტესტი გამოხატეს. როგორც „ლიბერალთან“ საუბრისას „ბიბლუსი გალერის” კონსულტანტმა გიორგი კაპანაძემ აღნიშნა, გათავისუფლების შესახებ ცნობა დღეს ჩაბარდა. მასში წერია, რომ მისი გათავისუფლების მიზეზი დაგვიანება და კომპანიის საქმიანი რეპუტაციის შელახვაა. გიორგი კაპანაძის ინფორმაციით, სამსახურიდან გაათავისუფლეს სოფო ივანიშვილი, რომელიც გუდვილის ფილიალში მუშაობდა და სოციალურ ქსელში კრიტიკული პოსტი გამოაქვეყნა.
--- 

15.02.2017 
მედიასაშუალება: http://liberali.ge/news/view/27544/biblusis-konsultanti-kompaniis-saqmiani-reputatsiis-shelakhvis-gamo-gamatavisufles
“ბიბლუსის” კონსულტანტი: კომპანიის საქმიანი რეპუტაციის შელახვის გამო გამათავისუფლეს
--- 



ბეჭდვითი მედია
_____________________________________________________________________________ 
16.02.2017 
მედიასაშუალება: რეზონანსი
გოჩა ალექსანდრია: "დღეს არსებულ ფორმატში შრომითი ინსპექცია უსუსური და უუნარო ორგანოა"
გასულ კვირას სტუდენტთა და დასაქმებულთა ნაწილმა მშრომელთა უფლებების უხეში დარღვევა ხალხმრავალი მანიფესტაციებითა და მსვლელობით გააპროტესტა. საჯარო მიმართვები გაავრცელეს რუსთავის "აზოტის", სუპერმარკეტების ქსელ "ფრესკოსა" და წიგნების მაღაზიების ქსელ "ბიბლუსის" თანამშრომლებმაც, რომლებიც დამსაქმებელთა მხრიდან მათი უფლებების უხეშ დარღვევაზე საუბრობენ. პროფესიული კავშირების თავმჯდომარე გოჩა ალექსანდრია : " შრომითი ისპექცია საქართველოს შრომის, ჯანმრთელობისა და სოციალური დაცვის სამინისტროს ერთ-ერთი დეპარტამენტია, რომელიც მუშაობს 25 მოქმედი და ადმენივე რეზერვში მყოფი ინსპექტორი.
http://mediamonitoring.ge/mms/includes/image.php?id=4262482&name=16.02.2017+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge
--- 

16.02.2017 
მედიასაშუალება: გზა
შეძლებული ადამიანები საყოველთაო ჯანდაცვით ვერ ისარგებლებენ
საყოველთაო ჯანდაცვის პროგრამაში ცვლილებებში შედის. შესაბამის დადგენილებას გიორგი კვირიკაშვილმა ხელი უკვე მოაწერა და ახალი რეგულაციები 1-ლი მარტიდან ამოქმედდება. ამის შემდეგ, შესაძლოა ბევრი ადამიანი სახელმწიფო დაზღვევის გარეშე დარჩეს. ცხადია, თუ ისინი დაზღვეულები არ არიან, იძულებული გახდებიან, კერძო დაზღვევით ისარგებლონ, შემოსავლის მქონე ადამიანებს ახალი რეგულაციები შეეხებათ და სავარაუდოდ, ასეთი ნახევარი მილიონი ადამიანია. დავით სერგეენკო: “საყოველთაო ჯანდაცვა უდავოდ და დადასტურებულად მიჩნეულია როგორც ერთ-ერთი ყველაზე დიდი პროექტი, რომელმაც მოსახლეობის უდიდეს ნაწილს მისცა შვება და დაიცვა ისინი. ალბათ გაიხსენებთ, რომ ამ 4 წლის განმავლობაში, ჯანდაცვის სამინისტროს არც ერთხელ გამოუყენებია რეპრესიული მეთოდები, სამაგალითო დასჯები და არც მომავალში ვაპირებთ ამის გაკეთებას. თუმცა ეს არ ნიშნავს, რომ სახელმწიფო არ დაიცავს სახელმწიფო ინტერესებს. ჩვენმა ასეთმა მიდგომამ რიგ კლინიკებს შეუქმნა მცდარი მოლოდინები. მათ დაიწყეს ზრუნვა იმაზე, რომ ეს თანხები დაეხარჯათ მენეჯმენტის კეთილდღეობასა და დივიდენდებზე და მინიმალური მიემართათ პაციენტებისთვის. ამის ატანას არც ვაპირებდით და არც მომავალში ვაპირებთ”.
http://mediamonitoring.ge/mms/includes/image.php?id=4262159&name=16.02.2017+-+%E1%83%92%E1%83%96%E1%83%90&p=1&lang=Ge

